
Grupu dansa tradisional halo aprezentasaun 
durante serimonia asinatura Sunrise Joint 
Venture iha Timor-Leste.

Imajen, Fundasaun Alola. 

ON THE COVER

SUPPORTING 

SUNRISE JOINT VENTURE



Atividade grupu hanorin partisipantes sira konaba abilidade moris 
nian ne’ebé importante hanesan servisu iha grupu laran iha Rotary 
Youth Leadership Awards (Premiu Lideransa Joventude Rotary). 

SUNRISE JOINT 
VENTURE IHA 
KOMITMENTU BA 
INVESTIMENTU SOSIAL 
NE’EBÉ IMPORTANTE 
LIUHUSI PARSERIA 
TEMPU NARUK HO 
KOMUNIDADE SIRA IHA 
TIMOR-LESTE.

Liuhusi investimentu sosial Sunrise Joint Venture bele fornese 
benefisiu ekonomia ne’ebé ba Timor-Leste hodi apoiu kresimentu 
sustentavel no dezenvolvimentu komunidade lokal.

 



Sunrise Joint Venture representatives attend a signing ceremony for Empreza Di’ak.

DEZENVOLVIMENTU LNG SUNRISE
Area gas no kondensadu Sunrise no Troubadour, 
koletivamente koñesidu ho kampu Greater Sunrise, lokaliza 
aproximadamente 150 km sudeste husi Timor-Leste no 450 
km noroeste husi Darwin, Norte Teritóriu, Australia.

Area sira ne’e deskobre iha tinan 1974 no asegura bruta 
(100%) rekursu kontinjente 5,13 trillion cubic feet no 225,9 
millaun baril (MMbbl) kondensadu1.

Bazeia ba Akordu Unitizasaun Internasional (International 
Unitisation Agreement), aproximadamente 20% husi area 
Greater Sunrise tama ba parte Joint Petroleum Development 
Area (JPDA) neebe konjuntamente administradu husi Governu 
Australia no Timor-Leste no restu 80% hola parte ba Australia 2. 

Sunrise Joint Venture (SJV) iha komitmentu nafatin atu 
dezenvolve area Greater Sunrise, no konsidera importante ba 
Governu Timor-Leste no Australia nian konkorda ho rezime 
legal, regulatóriu no fiskal ne’ebé aplika iha rekursu ne’e.  

Bainhira aliñamentu governu nian estabelese ona, SJV fiar 
katak iha oportunidade atu kontinua ho dezenvolvimentu 
ne’ebé sei fo benefisiu ba parte hotu ne’ebé involve. 

Partisipantes SJV inklui Woodside (33.44%), Conoco Philips 
(30%), Shell (26.56%) no Osaka Gas (10%).

1 Rekursu kontinjente mak kuantidade petróleu estimativa, iha data ne’ebé 
determina ona, potensialmente rekuperavel husi akumulasaun ne’ebé identifika 
tiha ona, maibe projetu aplikadu seidauk konsidera maduru no sufisiente ba 
dezenvolvimentu komersial tanba kontinjente ida ou liu. Rekursu kontinjente 
bele inklui, ezemplu, projetu sira ne’ebé atualmente seidauk iha merkadu viavel, 
ou rekuperasaun komersial dependende ba teknolojia iha dezenvolvimentu, ou 
avaliasaun husi akumulasaun nian la sufisiente atu avalia komersialidade ho klaru. 
Woodside relata rekursu kontinjente líkidu kombustivel nian no dilatasaun (flare) 
ne’ebé presija ba produsaun, prosesamentu no transportasaun to pontu referensia 
no naun-hidrokarbonetos ne’ebé la existe iha produsaun venda. Estimasaun 
rekursu kontinjente nian parese nunka maduru ba rezerva no la nesesariamente 
reprezenta rejistu rezerva ba futuru nian. Volume hotu hus rekursu kontinjente 
relata iha “best estimate (P50” iha nivel certeza nian.

2 Iha 2013, Governu Timor-Leste relata disputa ho Governu Australia, relasiona ho 
Treaty on Certain Maritime Arrangements in the Timor Sea (CMATS), ba arbitrajem 
internasional bazeia ba prosedimentu rezolusaun disputa iha Tratadu Tasi Timor.



Reprezentante Sunrise Joint Venture 
atende serimonia lansamentu 
sentru komunidade Empreza Di’ak 
iha illa Atauro. 

EMPREZA DI’AK

Redi komunidade Ikan Di’ak, halo parseria 
ho organizasaun naun-govermental lokal 
Empreza Di’ak hodi dezenvolve kapasidade 
komunidade peska iha illa Atauro. 

Ho industria peska ne’ebé komesa 
dezenvolve ona, Empreza Di’ak fornese 
kapasitasaun tékniku no negósiu 
ba komunidade peska nain sanulu 
iha illa Atauro liuhusi sira nia Sentru 
Negósiu Sosial.  

Programa refere fo benefisiu ba membru 
komunidade hamutuk 250 resin no fo 
oportunidade ba sustenta moris, kriasaun 
rendimentu no sustentavelbilidade 
komunidade nian ba tempu naruk. 

Kapasitasaun tékniku foka liu ba halo 
masin no produsaun ikan maran inklui 
kualidade, higiene, aves domestikas, 
hortikultura no akikultura.  

Kapasitasaun negósiu fornese 
partisipante sira abilidade atu distribui 
(supply) sira nia produtu iha merkadu lokal 
ho presu ne’ebé asesivel, kria rendimentu 
sustentavel ba sira nia familia no 
komunidade. Kapasitasaun kobre gastu, 
rendimentu, merkaduria, distribusaun no 
manutensaun rejistu. 

Produtu ikan maran atualmente fornese 
ona iha supermerkadu no merkadu iha 
Dili, no mos fornerse ba organizasaun sira 
ne’ebé halo programa alimentasaun ho 
presu diskontu. 

Atu apoiu programa ida nee, Sunrise Joint 
Venture fornese mos fundus balun ba 
Empreza Di’ak atu hari Sentru Negosiu 
komunidade iha Atauro.



SUNRISE JOINT VENTURE ORGULLU HALO 
PARSERIA HO ORGANIZASAUN LOKAL 
NOT-FOR-PROFIT IHA TIMOR-LESTE.

ALOLA nia programa Haforsa Suku Hadomi Inan Ho Oan (SHIO) 
suporta inan, oan no labarik kik sira nia saude. 

 



FUNDASAUN ALOLA
Ami nia parseria ho Fundasaun Alola promove 
saude inan no oan no alimentasaun ba labarik 
liuhusi haforsa programa Suku Hadomi Inan no 
Oan (SHIO) iha distritu Aileu no Ainaru.

Liuhusi programa SHIO, Fundasaun Alola fornese 
forum diskusaun mensal, demonstrasaun tein, 
akonsellamentu individual, referal no pakote 
maternal iha suku sira. Prátika alimentasaun 
saudavel sei promove liuhusi atividade sira, inklui 
selebrasaun ba Fulan Nasional Susuben Inan Nian 
iha tinan hirak liu ba.

Programa ne’e sei haforsa no apoiu rede membru 
SHIO, hakbiit membru sira atu kontinua sai lider 
no influensiador konaba prátika saude inan nian iha 
sira nia suku.

Programa SHIO inklui demonstrasaun tein ba komunidade sira 
iha Timor-Leste. 

 



HIAM HEALTH
Sunrise Joint Venture (SJV) nia komitmentu ba saude no moris 
diak hatudu liuhusi apoiu ba Hamutuk Ita Ajuda Malu (HIAM) 
Health nia programa to’os nutrisaun komunitaria.

SJV hahu halo parseria ho HIAM Health iha tinan 2012, hodi 
fornese programa hamenus malnitrusaun liuhusi formasaun 
agrikultura no implementasaun to’os komunitaria iha distritu balun 
iha Timor-Leste.

Programa ne’e oferese treinamentu ba komunidade sira ne’ebé 
iha risku atu kuda modo nutritivu ne’ebé sustentavel uza sira nia 
modelu to’os iha Dili. 

SJV nia kontribusaun iha tinan tolu liu ba oferese ona treinamentu 
ba grupu komunidade hamutuk 22. SJV mos fo ona apoiu fundus 
ba implementasaun no kontinua suporta to’os komunitaria 22.

Formasaun no apoiu fo abilidade no koñesimentu 
atu dezenvolve to’os modo nutitivu sustentavel.



KOLEJIU PROFESOR BAUCAU
Parseiru ne’ebé iha bele ajuda staff timor oan nain hitu iha 
Instituto Catolico Para Formação Professorres Baucau Timor-
Leste (ICPF) Kolejiu Formasaun Profesor hodi kompleta sira nia 
Mestradu iha Edukasaun. 

Programa ida ne’eimplementa liuhusi Universidade Katólika 
Australia ( ACU) hodi hakbiit no aumenta kapasidade hanorin 
Timor oan sira liuhusi studu pos-graduadu. 

SJV nia Kontribusaun ba programa ne’e mos hakbiit ona 
actividade formasaun profesor nian iha Timor-Leste no hakbiit 
partisipante sira sai profesor iha Kolejiu, hanorin ema edukador 
ba aban bain rua nian, kontribui ba kualidade edukasaun no 
formasaun ne’ebé di’ak iha Timor-Leste.

Serimonia graduasaun Kolejiu Profesor Baucau iha 
Baucau, Timor-Leste 



PREMIU LIDERANSA JOVENTUDE ROTARY NO PROGRAMA 
ENKORAJAMENTU BA JOVENTUDE ROTARY

Sunrise Joint Venture halo ona parseria 
ho Organizasaun Rotary Australia ba 
Komunidade Mundial iha tinan 2011 
hodi fo apoiu ba Premiu Lideransa 
Joventude Rotary (RYLA). SJV mos apoiu 
Programa Enkorajamentu ba Joventude 
Rotary (RYPEN).

Programa sira ne’e halao iha Dare, 
kada programa fornese aprezentasaun 
no prátiku ezersisiu balun hodi hasae 
kualidade lideransa joventude Timor-Leste 
no prepara sira ba pasu tuir mai iha sira 
nia kareira ou edukasaun. Desde 2014, 
RYPEN konsege ona alkansa to distritu 
sira inklui Aileu, Liquiça no Bobonaro.

RYLA halao durante semana ida iha 
akampamentu ba futuru lider sira ho tinan 
husi 18 to 27 ne’ebé mai ho esperensia 
oioin mak hanesan universidade, profesor, 
infermeira, funsionariu no emprezaria 
kik sira. Programa ne’e foka liu ba iha 
abilidade fundamental ba empregu no 
partisipasaun iha vida negósiu no atu bele 
kontribui ba hasae kapasidade lider aban 
bain rua nian iha jerasaun tuir mai.

RYPEN foka liu ba hasae motivasaun 
no abilidade ba joven Timor oan nain 48 
ho tinan 16-18 ne’ebé oras ne’e dadaun 
eskola hela iha sistema eskola públiku 
iha Timor-Leste. Atividade ba programa 
ne’e halao durante loron 3 no haree liu ba 
defini objetivu, auto-estima no rezolusaun 
konflitu hodi hetan motivasaun hodi 
identifika no servisu makas atu nune’e 
bele atinji objetivu pesoal.

Rotary Youth Leadership Awards 
and Rotary Youth Program for 
Encouragement.



PARSERIA IHA PASADU

• World Vision Water for Life Project 
(Be’e Ba Moris)

• Sekretáriu Stadu Rekursu Naturais 1º 
Kongresu Internasional Jeolojia 

• Maratona Dili ‘Sidade Dame’

• Universidade Katólika Australia nia Futuru 
Programa ba Joventude

• Ba Futuru nia Programa Dezenvolvimentu 
edukasaun Infantil



ATU HETAN INFORMASAUN 
KLEAN LIU TAN 
Atu hetan informasaun klean liu tan konaba ami nia programa investimentu 
sosial iha Timor-Leste, bele kontaktu:

Antonio Campos dos Santos
Community Relations Adviser & Country Representative

Palm Business and Trade Centre
Block E01-06 Surikmas, Fatumeta, BairroPite, Dili.
T :+ 670 3310804    
E: antonio.dossantos@woodside.com.au

